
ҚҰТТЫҚТАУ

ӘКІМДІКТЕ

ҚАЗЫНАЛЫ ҚАРИЯЛАРҒА 
ЗОР АЛҒЫС

Халықаралық қарттар күні – аға буын өкілдеріне құрмет көрсетіп, олардың 
қоғамдағы орны мен еңбегін ұлықтайтын ерекше мереке. Қызылқоға өңірінің 
өсіп-өркендеуіне өлшеусіз үлес қосқан ардагерлер мен қарияларымыз – ел 
тарихының куәгерлері, өнегелі өмір жолымен кейінгі ұрпаққа үлгі болып келе 
жатқан асыл жандар. Сіздердің көп жылғы қажырлы еңбектеріңіз, өмірлік 
тәжірибелеріңіз бен ақыл-парасаттарыңыз ауданымыздың дамуы мен бірлігінің 
берік негізіне айналды.

Қазақ халқы қашанда қариясын қадірлеп, үлкенін ұлықтаған. Ұрпақ тәрбиесі 
мен ұлттық құндылықтарды сақтауда, ел ішіндегі татулық пен ынтымақты 
нығайтуда аға буынның орны ерекше.

Осынау мерейлі күні барша ардагерлер мен қазыналы қарияларға зор денсаулық, 
ұзақ ғұмыр, отбастарына амандық пен бақ-береке тілейміз. Ұрпақтарыңыздың 
қызығына кенеліп, ел-жұрттың құрметіне бөлене беріңіздер!

Мерекелеріңіз құтты болсын!

Құрметпен, 
Қанат ӘЗМҰХАНОВ,

 аудан әкімі

Құрметті ұстаздар!
Қадірлі білім саласының қызметкерлері мен ардагерлері!

Сіздерді кәсіби мерекелеріңіз – Ұстаздар күнімен құттықтаймын!
Ұстаз – ұрпақ тәрбиесіне бағыт-бағдар беріп, жас ұрпақтың бойына білім мен ізгілік, 

отансүйгіштік пен адамгершілік қасиеттерін сіңіретін қастерлі мамандық иесі. Сіздердің 
еңбектеріңіз – ел болашағына қосылған өлшеусіз үлес.

Ауданымыздың білім саласын дамытуға, өскелең ұрпақтың сапалы білім мен саналы 
тәрбие алуына қосып жүрген еңбектеріңіз үшін баршаңызға алғысымды білдіремін. Әр 
шәкірттің жетістігі – сіздердің тынымсыз еңбектеріңіздің жемісі.

Сіздерге зор денсаулық, отбасыларыңызға амандық, еңбектеріңізге толағай табыс 
тілеймін. Шәкірттеріңіз биік белестерді бағындырып, жетістіктері сіздерге әрдайым 
қуаныш пен мақтаныш сыйласын!

Ұстаз еңбегі әрдайым абыройлы, мәртебесі биік болсын!

ҚАСТЕРЛІ 
МАМАНДЫҚ 

Алдымен мінбеге көтерілген Миялы ауылдық 
округінің әкімі Гүлшара Ізімованың айтуынша  
аудан орталығында халық саны – 7358 адам. 
Биыл округте тіркелген кәсіпкерлердің саны 
715 болып,  өткен жылмен салыстырғанда 5 
пайызға артты. Олардың 43-і – заңды тұлға, 
672-сі – жеке кәсіпкер. Биыл ауылда жаңадан 
«ПМК-907» көлік жуу орталығы және «TelOff» 
кофеханасы ашылса, азық-түлік бағасын 
тұрақтандыру мақсатында 35 рет әр жұма сайын 
ауыл шаруашылығы өнімдерінің жәрмеңкесі 
ұйымдастырылды. Сондай-ақ, үнемі «Арыс» 
базарында Атырау, Батыс Қазақстан облы-
старынан және Махамбет, Индер аудандары-
нан кәсіпкерлер өнімдерін әкеліп, халыққа 
қолжетімді бағамен ұсынады. Миялы ауы-
лында 2 орта білім беретін, 1 мектеп-гимна-
зиясы, 1 өнер мектебі, 3 балабақша, 1 спорт 
мектебі жұмыс жасауда. Онда 1728 оқушы, 435 
бүлдіршін балабақшада тәрбиеленуде. Осы 
оқушылар мен бүлдіршіндерге 239 мұғалім, 61 
тәрбиеші білім беруде. Округте атқарылған 
ауқымды жұмыстардың бірі – «Таза Қазақстан» 
акциясы аясындағы тазалық жұмыстары. 
Осы есептік кезеңде 19 сенбілік пен «Таза 
жағалау», «Мөлдір бұлақ» атты акциялар 
ұйымдастырылды. Сенбіліктер барысында 54 
мекемеге арнайы тазалайтын аумақтар бекітіліп, 
әр апта сайын тазалық жұмыстары жүйелі 
түрде жүргізіп отырды. Өткізілген сенбіліктер 
тұрақты түрде әлеуметтік желілерге жария-
ланып келеді. Тазалық жұмыстары аясында 
2 «КамАЗ», 1 «Урал»,  1 тиегіш көлігі (по-
грузчик) жұмылдырылып, 15 тонна қоқыс 
қалдықтары шығарылды. Сонымен қатар, 
ауыл ішінде қоқыс қалдықтары мен құрылыс 
бұйымдарын уақытында алмаған, ескі үй- 
жайлардың орындарын тазаламаған 52 жеке 
тұрғынға, 21 кәсіпкерлік нысанға аудандық 
полиция бөлімі арқылы ескерту беріліп,  
белгіленбеген орынға қоқыс тастау фактісі бой-
ынша 1 тұрғынға соттың шешімімен 43250 теңге 

БАҚТАШЫ ТАБУ РАСЫМЕН ҚИЫН БА?
Аудан әкімдігінің үлкен мәжіліс за-

лында аудандық қоғамдық кеңестің 
кезекті отырысы өтті. Жиынға аудан 
әкімінің уақытша міндетін атқарушы 
Тілекқабыл Ғұбайдуллин, аудандық 
қоғамдық кеңес төрағасы 
Өтеуғали Дүйсәлі, аудандық 
қоғамдық кеңес мүшелері, 
бөлім, мекеме басшылары мен 
ауыл тұрғындары қатысты. 

Дулат ҒҰБАЙДОЛЛА

айыппұл салынды. Сондай-ақ ауылды абаттандыру 
мақсатында барлығы 1200 түп үйеңкі (клен) ағашы 
отырғызылып, қазіргі таңда аталған талдар өспей 
қалуына байланысты «Дәу» жеке кәсіпкерлігі өз 
қаражаты есебінен қазан-қараша айларында қайта 
отырғызу жұмыстарын жүргізеді. Бұдан бөлек 
Миялы ауылынан Сағыз ауылының шыға беріс 
жақтағы «Сағыз-Миялы» тас жолының оңтүстік 
бетіне «ЕмбімұнайГаз» акционерлік қоғамының 
демеушілігімен қазан-қараша айларында 6 гек-
тар жерге тал қоршаулар орнатылып, 5600 түп тал 
отырғызу жоспарлануда. Сонымен бірге айналма 
жол бойындағы 140 дана жарылған тас бағаналар 
ауыстырылып, ауыл көшелеріне 1 013,0 мың теңгеге 
тапсырыс бойынша 279 шаршы метр баннер дай-
ындалып, орнатылды. Жыл басынан бері округте 
жұмыссыз ретінде 214 тұрғын тіркелсе, 288 адам 

тұрақты жұмысқа, 68 адам қоғамдық жұмысқа, 
12 адам әлеуметтік жұмысқа, 5 адам «Жастар 
тәжірибесі» бағдарламасы арқылы, 4 адам «Күміс 
жас» жобасы бойынша жұмысқа орналастырылды. 
Бекітілген квоталар бойынша мемлекеттік грант 
алған 2 адам қысқа мерзімді оқуға жіберілсе, 14 
жұмыссыз «Бастау Бизнес» бойынша кәсіпкерлік 
негізде оқытылды. Атаулы әлеуметтік көмек 10 
отбасының  53 мүшесіне 2 357 960 теңге көлемінде 
тағайындалды.

Округ әкімінің баяндамасынан соң қоғамдық 
кеңес мүшелері мен ауыл тұрғындары сөз алып, 
көкейде жүрген мәселелерін ортаға салды. Ауыл 
ақсақалы Сүйеуғали Дүйсәлі ауыл ішінде сауын 
сиырларды бағатын бақташы шығару, бұралқы 
иттерді ату мәселесін көтерсе, Іңірбай Сағиев 
ауыл сыртындағы бейіттерді қоршау жұмыстары 

кезінде төрт жағынан қақпа қалдыру, Нұрболат 
Байгелдин округ аумағына қарасты далалықта 
бау-бақша еккен тұрғындар орнын тазаламай, 
сымдарын жинамай, шұңқырларын көмбей 
кететінін айтты. Соның  салдарынан жай-
ылымда жүрген малдары сымға оратылып, 
жарақат алып жатыр. Сонымен қатар қоғам 
белсендісі Назира Бердіғалиева ауылдағы жал-
дамалы кейбір тұрғын үй иелері үйінің кәріз 
құдығын сорғызбай, лас су жер астына кетіп 
жатқандығын, «Миялы-Сағыз» тас жолының 
жөндеуден өткен жерлеріне ақ жолақтар сызу 
керектігін айтса, ауыл тұрғыны Айнұр Қалиева 
ауылдағы С. Мұқанов көшесінің жаңбыр жауса 

(Жалғасы 2-бетте)


